
M E D A N 
 



A. PERSIKAPEN 

Perpulungen nikapken pusuh ras ukur guna ngadap man Tuhan  
Pelayan ibadah ersikap i ruang persikapen  

….. (Musik) ….. 
 

B. KEBAKTIN 

1. Kata Penaruh 

Runggun gereja bagepe kerina si ertugas i bas wari si sendah ngataken 
mejuah-juah man banta kerina. I bas wari enda icidahken Dibata me 

kuasaNa man banta arah kematen AnakNa si Tonggal e, eme Jesus Kristus. 

KematenNa jadi kahulta, gelah kita anak-anakNa si arusna iukum erkiteken 
dosa-dosanta banci ndatken kegeluhen si mbaru. KematenNa e, ningetken 

kita maka kita rutang man Dibata erkiteken kekelengen si enggo i sehkenNa 

man banta bagepe doni enda. Utangta eme nehken kekelengen man doni 
enda dingen ikut mersan kayu persilang Kristus. 

 

 Erkata Lonceng       (Perp. Tedis) 

 Rende : ………..              (Serayan Kebaktin Bengket ku Mimbar) 

KEE No. 125 : 1, 2, 3 “Nggo Me Berkat Tuhan E” 

1. Nggo me berkat Tuhan e, Kudas uruk Golgota. 

Latih kal akapNa pe, I persanNa silang e. 

Nembah kita baNa min, Nginget k’lengNa banta kin. 
2. Kasa si kubahan e, La erbahan senang pe.  

Ceda kal ateku pe, Naktak pe iluhku pe. 

K’rina si kugengken e, Yesus penampatku nge. 
3. Kam kudahi o, Tuhan, Ras dudurken tanNdu min. 

Tahan Kam seh mate pe, Ban kelengNdu me kepe. 

Sampat aku lalap min, Tebus Kam tendingku kin. 
 

2. Votum  - Salam                                                       
L I bas gelar Dibata Bapa si erdiate dingen ngkelengi tinepaNa, i bas gelar 

AnakNa Jesus Kristus si enggo ngasamken KesahNa guna nebusi 

manusia, ras i bas gelar Kesah si Badia si mereken gegeh man banta 
guna mersan kayu persilang. 

Mejuah-juah man banta kerina anak-anak Dibata si lit i bas persadan ras 

Kristus Jesus. 
Amin. 

P Amin ….. Amin ….. Amin ….. (iendeken) 

 



3. Berita Perbahanen ras Sura-sura Dibata (Invocatio) 
L “Ras gelah ietehndu maka seh kal belinna Kuasa Dibata erdahin i bas  

kita si tek man Kristus. Kuasa si erdahin i bas kita e, bali ras kuasaNa si 

mbelin” (Epesus 1 : 19). 
 

Erpalasken Kata Dibata enda, sipuji IA alu radu ras kita ngendeken :  

KEE No. 121 : 1, 2, 3 “Tuhan Yesus Penebusku” 

1. Tuhan Yesus Penebusku, Ia penalemenku. 

Ia si nggalar utangku, Sai ibanNa dosangku. 

K’leng ateNa tangkas bangku, Kegeluhen seh man bangku. 
Perban e ku puji Kam, Seh si rasa lalap e. 

2. Besar ka me kap kulaNa, Perban iligasi pe. 

E me pepalemken dosa, Tek nge aku baNa pe. 
NanamiNa kap suina, Bangku kap nggo seh geluhNa. 

Perban e kupuji Kam, Seh si rasa lalap e. 

3. Duri ka man tengkulukNa, Ras isaling-saling pe. 
Duri ka pe perligasNa, Palu ka takalNa e. 

E me gengken Kam Tuhanku, K’rina e iban dosangku. 

Perban e kupuji Kam, Seh si rasa lalap e. 
 

4. Ende-enden Pujin                       (Perp. Kundul) 

L “O Tuhan, keleng ateNdu seh ku langit, kesetianNdu seh ku awang-

awang. KebenarenNdu seri ganjangna ras deleng, kinibujurenNdu seri 

bagesna ras lawit, manusia ras rubia-rubia ipekena-kenaNdu o Tuhan.  
O Tuhan andiko ergana keleng ateNdu e, ikawaliNdu aku i teruh 

kabengNdu”. 

 

5. Pertoton Perpulungen Guna Ngendes Man Dibata 

L “Aminna pe kita dem alu kesalahen, erbahan si la ngena ate Dibata 

segedang-gedang wari, tapi Dibata e tetap engkelengi kita. Perkuah 

ateNa tetap simpar i bas kegeluhenta. Emaka gundari mari dage si pake 
waktuta guna bengket ku bas paksa teneng, guna rukur kerna 

kinilangasupenta ndalinken si ngena ate Dibata. 
 

(Paksa Teneng, Ertoto Sekalak-sekalak i bas pusuhna) 
 

6. Pengakun Dosa 

L “Kalak jahat megiken pengajuk dosa seh ku bas pusuhna, sitik pe la ia 
mbiar man Dibata. Erkiteken meganjang iakapna bana, iakapna maka 

la ieteh TUHAN dosana janah la iukumNa. Rananna jahat janah 



melala takina, si mehuli dingen pentar la nai ia nggit ngelakokenca” 

(Masmur 36 : 2 – 4). 
 

 Tole mari kita ngakuken dosanta arah ende-endenta : 

KEE No. 328: 1, 2, 3 “Teruh Kayu SilangNdu” 

1. Teruh kayu silangNdu, ku ’ndesken geluhku. 

Lau sumbul keg’luhen, maler kap man bangku. 

Refrein : SilangNdu, silangNdu, e ku muliaken. 
Seh ku surga me pagin. Geluhku terkelin. 

2. Teruh kayu silangNdu, Tergejap kelengNdu 

Desken bintang si terang, Si erbanca senang Reff … 
3. Teruh kayu silangNdu, LiasNdu kuinget 

I bas dalin geluhku, KelengNdu tersinget Reff … 

 

7. Berita Pengalemi Dosa       (Perp. Tedis) 

L “Terpujilah Dibata erkiteken kiniulinNa si mulia, si icidahkenNa man 

banta arah pemerenNa i bas anakNa si ikelengiNa. Sabab erkiteken 

Kristus kita enggo itebusi, eme dosa-dosanta enggo i alemi Dibata”. 
Malem kal eteta erkiteken dosanta enggo ialemi Dibata, e maka sipuji 

IA alu ras kita rende i bas : 

KEE No. 423 : 1, 2, 3 “Kam Nebusi Aku Tuhan” 
1. Kam nebusi aku Tuhan, Kam si mpeteneng tendingku. 

Tendi si ndube tertaban, TeguNdu ku adepen Ndu. 

Refrein : Malem kel ateku Bapa, ban keleng ate Ndu. 
Ku puji gelarNdu Bapa, mulia gelarNdu. 

TeguNdu lah aku Tuhan, ibas pusuhku Kam ringan. 

Pe tetapNdu aku Tuhan, ‘lah dosa talu me kuban. 

2. Kam ngalemi aku Tuhan, Kam simpepalem pusuhku, 
Pusuh si megati nogan, mbaru perbahan kelengNdu. Reff … 

3. Kam ngaloken aku Tuhan, Kam simpekena ukurku, 

Ukur si nimbak Kam Tuhan, alokenNdu ibas tanNdu. Reff … 
     

8. Kata Dibata              (Perp. Kundul) 

a. Marilah sibegiken Kata Dibata, bagin si pemena si ni ibuat ibas  

Masmur 40 : 13 - 17. 
 

Pertoton mindo penampat 
 



L Kiniseran si ngkeleweti aku, la terbeligai lalana. Dosa-dosangku ngelis-

ngelis aku, e maka lanai aku erpengidah. Teremna imbang-imbangku, 
lalan asa buk i bas takalku, em erbahanca bene ukurku. 

P O TUHAN kelini min aku, sampati min aku genduari. 

L Bahanlah maka kalak si atena munuh aku, talu dingen bene ukurna. 
Janah kalak si ersurak ngenen kesusahenku, surut dingen mela akapna. 

P Tersenggetlah dingen melalah iakap kalak si nawa-nawai aku. 

L Ersuraklah dingen meriahlah ia kap si ndarami Kam. Kerina kalak si 

ngataken bujur perban enggo ikeliniNdu ia, tetaplah ngataken, “Andiko 
muliana TUHAN!” 

Ketuahen me kalak si megiken kata Dibata dingen si makekenca i bas 

kegeluhenna si teptep wari. Haleluya. 
P Haleluya…. Haleluya…. Haleluya…. (iendeken) 
 

b. Khotbah : Lukas 23 : 44 - 49         (ibenaken ras idungi alu pertoton) 
 

9. Lakon Persadan Si Badia 

KEE No. 207 : 1, 2 “I Uruk Golgota”  (LPS) 

1. I uruk golgota, ku idah silangNdu.  

Dosangku si ma jekkenca, silangNdu e Tuhan. 
Refrein : Reh. Aku Tuhan ngadap man baNdu. 

Yesus dudurken tanNdu alokenlah aku. 

2. Kubegi soraNdu, Erlebuh man bangku. 

‘Lah aku pe i Golgota, Ngendesken geluhku. Reff … 
 

10. Persembahen               (Perp. Kundul) 

L Seh paksana kita nehken persembahen pengataken bujurta man Dibata. 

Kata Dibata si jadi palas i bas kita nehken persembahen, niNa : 
“O senina-seninangku, nginget perkuah ate Dibata si mbelin si 

isehkenNa man banta, kupindo man bandu: Endeskenlah kulandu man 

Dibata saja selaku persembahen si nggeluh rikutken si ngena ateNa. 
Sabap bage me arusna kam ersembah man Dibata sue ras biakndu 

selaku mahluk si rukur”  
 

KEE No. 83 : 1 - 9 “Lit Me Kap Sada Sumbul E”   
1. Lit me kap sada sumbul e, Guna perdosa e.  

Mehuli kal me sumbul e, Pesenang ukur e. 

2. Lau sumbul si badia e. E ibas Yesus nge. 

IalemiNa dosanta, Ras keberatenta. 



3. Dareh Tuhanta Yesus, Sumbul si benar nge. 

Mambur i kayu silang e, Lah ngepkep kita nge.  
4. B’re min o, Tuhan aku pe, Bersih ibahan Kam.  

Kelengilah tendingku min, Maka terkelin kin. 

5. Si jahat ikemuhunNdu, I uruk Golgota. 
Dat kegeluhen ia pe, Ban kinitekenna. 

6. Tuhu terkelin ia me, Ibahan tek me e. 

Kata Tuhanta Yesus e, Kata keg’luhen nge. 

7. Aku pe pulahi Kam min, Pedauh min dosa e. 
Petetap min ukurku pe, Rembak ras Kam me kin. 

8. DarehNdu si nggo mambur e, I uruk Golgota. 

Si murihi dosangku e, Masap lesap k’rina. 
9. Iban si e kupuji Kam, Kam Tuhan Yesus kin. 

B’re ikut aku muji Kam, I surga pe pagin 
 

Pertoton Persembahen ras Syafaat 
 

11. Perpadanen Man Dibata     (Perp. Tedis) 
L Turang ras senina, perkuah ate Dibata si mbelin enggo sialoken. Jesus 

nggit jadi kahul man banta gelah kita terkelin. Erkiteken si e kita rutang 
sikeleng-kelengen i bas doni enda. 

P Bujur Tuhan i bas perkuah atenNdu si mbelin si enggo ku aloken. Aku 

erpadan maka kekelengenNdu ku sehken pe man doni enda. 

L Turang ras senina, kematen Tuhan Jesus e mereken usihen man banta i 
bas ermeteruk ukur, setia ras nggit mereken dirindu guna kiniulin 

enterem jelma ras doni enda. 

P Erpadan aku Tuhan ngusih Kam i bas ermeteruk ukur, setia ras nggit 
mereken dirindu guna kiniulin enterem jelma ras doni enda. 

L Turang ras senina, i bas kematen Jesus, kita enggo nggeluh i bas geluh 

si mbaru. 
P Erpadan aku Tuhan i bas ndalani wari-waringku, tetap nggeluh 

nandangi si ngena ateNdu. 

L Sipepaguhi perpadanenta arah enden-endenta :  

 

KEE No. 299 : 1, 2 “Ngikut Tuhan Kin Atendu” 

1. Ngikut Tuhan kin atendu persan silang. 

O la sangsi ola mbiar Ikutkenlah. 
Refrein : Persan saja min silangNdu, Ikut terus. 

Mulia me kal upahNdu tetap. Tutus. 



2. Simbaklah min peratenndu, saber tetap 

Bujur saja ukurindu, dat me sangap Reff … 
 

12. Pertoton Tuhan 

  

13. Pengutusen Ras Pasu-pasu Dibata 
L Bengketlah ku bas kegeluhendu sekalak-sekalak. Cidahken kesetian ras 

ketutusen atendu ngikutken si ngena ate Dibata i bas geluhndu. Guna si 

e, alokenlah pasu-pasu idur Dibata nari : 
“Ipasu-pasu janah ikawali Dibata kam; siang ayo Dibata ersinalsal 

ibabondu; janah melias ateNa man bandu itatap Dibata ku kam, janah 

malem atendu ibahanNa” Amin. (Bilangen 6 : 24 – 26). 

P Amin… Amin… Amin… (iendeken) 
 

14. Petugas Kebaktin Sendah, 03 April 2026 (Jumat Si Mbelin) 
Pengkhotbah : Pdt. Devi Siskawati br Sembiring, STh 

  (Rg. Batang Serangan) 
Liturgis : Pt. Edi Kristian Sitepu, ST 

Koordinator : Pt. Ir. Jetro J. M. Ginting S. 

Kata Pengalo2/ Ermomo : Pt. Ir. Albin S. Meliala 
Kata Penaruh : Pt. Empu Satrianta Sitepu. S. Sos 

Erkira/Lonceng : Pt. Fransiscus A. Sitepu, ST 

Ngalo-ngalo Perp. : Pt. Cornelia br Tarigan, SE, MM & 

 Pt. Thomas M. Singarimbun 
Kolektan : Pt. Handy Tarigan, S. Sos, M. I. Kom,  

 Pt. Riahta br Bukit &  

 Pt. Hanna br Sinukaban, BA (Hons) SH, MH  
Pemandu Ende-enden : Nd. Kresna br Sinuhaji, Nd. Carenza br Sitepu   

& Anisa br Tarigan  

Organist : Pingkan br Sitepu 
Koordinator Op. Sound : Pt. Handy Tarigan, S. Sos, M. I. Kom 

Operator Soundsystem : Andreas Hiskia Sinulingga  

Team Multimedia/TI  

1) Koordinator : Pt. Empu Satrianta Sitepu. S. Sos 
2) Op. Live Streaming : Yosafat Gurusinga 

3) Operator Easy Worship : Arya Pratama Tarigan 

4) Operator Kamera : Jerico Tarigan 

